
ПЕДАГОГИКАЛЫҚ КЕҢЕС ҚЫЗМЕТІНІҢ ЕРЕЖЕЛЕРІ

ЖӘНЕ ОНЫ САЙЛАУ ТӘРТІБІ
I. Жалпы ережелер
1. Осы педагогикалық кеңес қызметінің қағидалары және оны сайлау тәртібі «Білім туралы» Қазақстан Республикасының 2007 жылғы 27 шілдедегі Заңына, «Педагогикалық кеңес қызметін ұйымдастырудың және оны мектепке дейінгі тәрбие мен оқыту, бастауыш, негізгі орта, орта білім беру ұйымдарында сайлау тәртібінің үлгілік қағидаларын бекіту туралы» Қазақстан Республикасы Білім және ғылым министрі міндетін атқарушының 2008 жылғы 16 мамырдағы № 272 бұйрығына өзгерістер енгізу туралы» Қазақстан Республикасы Білім және ғылым министрінің 2020 жылғы 2 сәуірдегі № 125 бұйрығына және «Педагог мәртебесі туралы» Қазақстан Республикасы 2019 жылғы 27 желтоқсандағы Заңына сәйкес мектептің педагогикалық кеңесі қызметінің тәртібін айқындайды.

2. Мектептің педагогикалық кеңесі білім беру ұйымын алқалық басқару нысандарының бірі болып табылады.

3. Педагогикалық кеңестің басты міндеттері: Білім беруді дамытудың мемлекеттік бағдарламасын іске асыру бойынша ұжымның күш-жігерін біріктіру, мектептің педагогикалық ұжымының қызметін педагогикалық жұмысты және оқу-тәрбие процесін жетілдіруге бағыттау, педагогикалық ғылымның жетістіктерін және озық тәжірибені практикаға енгізу, білім алушыларды ауыстыру және шығару мәселелері болып табылады.

II. Педагогикалық кеңес құрамы
1. Педагогикалық кеңестің құрамына білім беру ұйымының барлық педагогтері кіреді: білім беру ұйымының басшысы (төраға), оның орынбасарлары, мектеп педагогтері (мұғалімдер, қосымша білім беру педагогтері, психологтар, логопедтер, әлеуметтік педагог, тәлімгер). 

2. Мектептің педагогикалық кеңесінің отырысына қажеттілігіне қарай ата-аналар комитетінің мүшелері шақырылады.

3. Педагогикалық кеңестің құрамы оқу жылына мектеп директорының бұйрығымен бекітіледі.

4. Педагогикалық кеңес өз құрамынан бір жыл мерзімге хатшы сайлайды.
III. Педагогикалық кеңес қызметінің тәртібі 
5. Педагогикалық кеңес қарастырады:
a. нормативтік құқықтық актілерді орындау жөніндегі іс-шаралар;

b. оқу-тәрбие және әдістемелік жұмыстың жай-күйі, оқыту әдістерін жетілдіру мәселелері, оқытудың жаңа технологияларын енгізу;

c. оқу-тәрбие жұмысын жоспарлау және іске асыру мәселелері;

d. оқу жұмыс жоспарларын бекіту; 

e. білім беру қызметтерін ұсыну сапасы;

f. инклюзивті, арнайы білім беруді қамтамасыз ету үшін білім алушылардың (тәрбиеленушілердің) үлгерімі мен психологиялық-педагогикалық даму ерекшеліктері туралы деректер негізінде білім алушылардың (тәрбиеленушілердің) жеке ерекшеліктерін ескере отырып, оқу-тәрбие және түзету-дамыту жұмысын ұйымдастыруға ұсынымдар әзірлеу;

g. «Орта, техникалық және кәсіптік, орта білімнен кейінгі білім беру ұйымдары үшін білім алушылардың үлгеріміне ағымдағы бақылау, аралық және қорытынды аттестаттау жүргізудің үлгілік қағидаларын бекіту туралы» Қазақстан Республикасы Білім және ғылым министрінің 2008 жылғы 18 наурыздағы № 125 бұйрығына сәйкес білім алушыларды қорытынды аттестаттаудан өткізу, оларды емтихандарға жіберу, ұсынылған құжаттар негізінде білім алушыларды емтихандардан босату, білім алушыларды келесі сыныпқа ауыстыру немесе оларды қайта курсқа қалдыру, білім алушыларды грамоталармен, мақтау қағаздарымен марапаттау, негізгі орта білімді үздік бітіргені туралы аттестат, негізгі орта білімді бітіргені туралы аттестат, жалпы орта білім туралы аттестат, жалпы орта білім туралы аттестат беру туралы шешім қабылдау;
h. мемлекеттік білім беру ұйымдарында педагогтарды оқу жүктемесін бөлу, аттестаттауға дайындау, марапаттау және көтермелеу; 

i. білім беру ұйымының үш тілде оқытуға көшуі; 

j. экстернаттық оқыту нысанында білім алушыларды қорытынды аттестаттаудан өткізуге рұқсат беру; 

k. зияткерлік, ғылыми, спорттық жарыстарға, музыкалық-шығармашылық конкурстарға қатысатын білім алушылар үшін жеке жұмысты ұйымдастыру; 

l. сабақ кестесін құру;

m. білім алушыларды (тәрбиеленушілерді) қабылдау, ауыстыру және шығару); 

n. білім алушының (тәрбиеленушінің) эмоционалды-еріктік және тұлғалық дамуын зерттеу; 

o. ерекше білім беру қажеттіліктерін анықтау үшін оқыту мен тәрбиелеуде тұрақты қиындықтарға тап болған балаларды психологиялық-медициналық-педагогикалық консультацияға жіберу бойынша ұсыныстар; 

p. бір оқу жылы кезеңінде кәсіби қызметке алғаш рет кіріскен педагогке бекітілетін тәлімгерді белгілеу. 

q. педагогтердің педагогикалық этика ережелерін білуі және сақтауы. 
6. Педагогикалық кеңестің жұмысы оқу жылына әзірленетін, педагогикалық кеңестің отырысында қаралатын және мектеп директоры бекітетін жоспарға сәйкес жүргізіледі.

7. Педагогикалық кеңес жылына кемінде бес рет жиналады.

8. Педагогикалық кеңестің отырыстарында талқыланатын мәселелер бойынша орындау мерзімдері мен орындауға жауапты адамдар көрсетілген шешім шығарылады. Кеңестің кезекті отырыстарында Төраға алдыңғы педагогикалық кеңестің шешімін орындау нәтижелері туралы баяндайды.

9. Педагогикалық кеңестің шешімі қарапайым дауыс беру арқылы қабылданады. Дауыстар тең болған жағдайда, төраға дауыс берген шешім қабылданды деп есептеледі.

10. Педагогикалық кеңестің отырысы хаттамалық түрде ресімделеді, онда педагогикалық кеңеске шығарылатын мәселелерді талқылау барысы, педагогикалық кеңес мүшелерінің ұсыныстары мен ескертулері және осы мәселе бойынша шешім жазылады. Хаттамаға кеңес төрағасы мен хатшысы қол қояды.

11. Педагогикалық кеңестің хаттамалар кітабы әр беті нөмірленуі, тігілуі, мектеп директорының қолымен және мөрімен бекітілуі тиіс.

12. Мектептің педагогикалық кеңесінің хаттамалар кітабы білім беру ұйымында 10 жыл сақталады, кейіннен акт бойынша мұрағатқа тапсырылады.

